
Текст «Местность Щайтане» 

 

(1) ден зукIкIу кIоруди имуй самду индагIала щайтIане мусала цIимду йикIихай йикIа 

хадал. 

(2) гьеъал дил ваццилуди цIимдихаб букIа. 

(3) дил ваццил рехху базар зивди маквала мугъайчIада макваса. 

(4) ден йикIа има гъидера йигъу гол рершай йанъи.  

(5) има вукIа саветалъи сабраниялъа ванъа. 

(6) ден йикIа гьув гъидера йигъу. 

(7) гьацIада ссагIат тIопа риудила имала гъичIа, ишкур гьикьу илухи: ден йанъима 

щайтIана маквала ибху. 

(8) илуди гьикьу йаматалу.  

(9) ден кавучIу кIартIа йацIаруди илуди бееду дихъи: гьибдеучIима, йанъичIахвала 

йикIуба! 

(10) ишкур гьикьу йанъикIайталу. 

(11) регьа букIа рухIиди боццу, пурцIцIула букIичIа, цIцIвабдилъила букIичIа. 

(12) гьиращаб регьа букIа.  

(13) ден къватIа йацIа руди дий ваха данда банкалъи ахран. 

(14) гощухи гьикьу ишкур: ден ида щайтIана йелIа, гьуб панар кка дихаталу. 

(15) гощуди гьикьу айкIулталу. 

(16) испишка-хвала(ла) ккаталу, гьикьу ишкур. 

(17) гащуди дихъи гьикьу ккивчIаб талу. 

(18) ккичIала виъиххаталула гьикьу, ден йанъа щайтIана.  

(19) бакьура йацIаруди боццурла гьагъа, ден рухIиди гьибду. 

(20) дий йанъи къоро букIичIа. 

(21) къоро букIичIалала, эб булIалала булIи, ден йанъа. 

(22) йелIакIоруди ден гьикьа йикку, гьеъа йикку йикIахай йикIа. 

(23) эбкIвала кванар букIичIа. 

(24) гьади гьецIил кIвандалала, кванар гьагъихичIаб регьа букIа. 

(25) ден йелIакIоруди йикIа адамалуди кьани дженарде рукIеталу кьихаб муса хъихъиду 

йелIа. 

(26) дий дженардела гьагъичIа. 

(27) нагагь дичIу данда адамал раха рукIахвала, ден голуй дженарчIу йагьи йикIа. 

(28) йацIа ден щайтIана. 

(29) щайтIане гьину риквохоб канавурди гвангъо букIа гьинуссуб муса. 

(30) ишкур бееду: ва, халили! 

(31) гощуди гьикьу: векIулталу.  

(32) ишкур гьикьу: гьинцIцIу рущи гъваба! 

(33) гов, канавурла ибху, гьинцIцIу рущи гьингъва. 

(34) гьибдила гьибду гощуди мацIцIу дихъи: минда це(й)дама гьингъа. 

(35) ишкур гьикьу: денда це(й)да гьингъаталу. 

(36) гов бужичIа. 

(37) наъа гьикьа, икку маква. 

(38) гъваркьи бикку букIаб маква саъидала саъичIа букIа. 

(39) ищи гьабудала денла, халилла, махIамад-ханла рукIа хадал ахила цIимду. 
 
 


